D’an 20 a viz Ebrel

- War-dro 117, e Roma, merzherenti ar sent Sulpisius ha Servitianus. Gounezet d’ar feiz dre berzh
Flavia Domitilla e nac’hjont azeulifi an doueed hag e voent dibennet da vare an impalaer Trajan.
Sebeliet e voent en eil miler ar Via Latina.

- E 166, e Roma, merzherenti sant Anised (Lt Anicetus), pab. Gweladennet e voe gant sant Polikarp
a c’houlennas e vefe lidet gouel Pask d’an hevelep deiz hag er Reter.

- War-dro 374, distro da Zoue ene sant Marsellin (Lt Marcellinus), eskob kentafi Embrun e Provaiis.
Degouezhet e Roma gant e geneiled sant Dominus (Domnin) ha sant Visant war un dro gant
eskibion hanternoz Afrika galvet e 313 d’ar senez evit barn an Donatisted, e voent kaset da
giminiadifi gant ar pab sant Melkiad. Ur wezh dilestret e Nisa e Liguria ez ejont da brezeg en Alpou
betek Vercelli lec’h ma voe eskobet Marsellin gant sant Euzeb.

- E 1120, e Fomperron e rannvro Poatie, ar gwenvidig Gerald ar Sal (e Galleg Geraud pe Giraud),
mab Foulques, aotrou ar Sal nepell diouzh Sarlat e Perigord, diskibl Vital a Vortain ha Roperzh
Ervrezhel, diazezour abatiou Absia (Absie), Bournet hag hini ar Chatelliers lec’h ma varvas.

- E 1158, ar wenvidigez Oda (Gl. Odette), leanez er Brabant. Ganet eus un tiegezh brientinion e
nac’has betek penn an eured spletus aozet gant he zud evit en em ouestlafi d’ar C'hrist hepken.

- E 1317, e Bro-dToskana, ganedigezh en nefivou santez Oanez a vMontepulciano, gwerc’hez.
Kerkent hag he nav bloaz e wiskas sae ar gwerc’hezed emouestlet. D’he femzek bloaz e voe anvet,
daoust dezhi, superiorez manati Procena ha tostik goude e savas ur manati en he bro dindan
Reolenn sant Dominig. Meulet e voe gant santez Katell a Sienna.

- E Kembre, er VI vet kantved, sant Serv, breur sant Pereg ha sant Konlae.

- E Kembre, er VI vet kantved, sant Bugi, mab ar roue kembreat Gwynllyw Filwr, breur da sant
Kadou ha tad sant Beuno.

- E 689, sant Kadwalon a Gembre (Ceadwalla, Cadwallader, Cadwallador), roue. Hag efi pennhér
roue Wessex e voe harluet hag e teuas en-dro da c’hounid ar gador-veur a oa dezhafi. Brasaat a reas
e zachenn o lazhadegifi annezidi enezenn Wight a-benn staliafi e bobl eno. Kanttroet gant sant
Wilfrid goude bezafi bet gloazet e tilezas e garg hag ez eas da Roma o lezel ar rouantelezh gant e
vab Kezwal a voe santelezet ivez. Badezet gant ar pab sant Serj dindan anv Pér, e varvas dek
devezh goude, hag efi gwisket c’hoazh gant sae ar vadeziant, hag e voe sebeliet e kev-iliz Sant-Pér
er Vatikano.

- Er VII vet kantved, sant Kezwal, mab ar roue sant Kadwalon, marvet e 689, tregontet a-boan,
goude ur ren berr.

- En Iwerzhon, e 720, sant Sinneg (Iw. Sionnach), manac’h.

- En Iwerzhon, e 1585 e Cloyne, merzherenti ar gwenvidig Maoris McKenraghty, beleg. Goude
daou vloaz er c’harc’har, dre ma nac’he anavezout aotrouniezh ar rouanez Elizabed I afi war an
dachenn speredel e voe droukroet da voureviadur ar groug.

- E Breizh, e 1687, e Servel e Bro-Dreger, Mari Guyon, kevrinourez ar Pemp Gouli. Matezh an
Aotrou Maoris Ar Gall a Gerdu, e varvas gant c’hwezh ar santelezh warni d’an oad a vloaz ha daou-
ugent. Douaret e voe d’an 21 a viz Mae hag he c’halon bet lakaet e chapel ar Pemp Gouli en iliz
Servel.

D’an 21 a viz Ebrel

- War-dro 186, e Roma, merzherenti sant Apollonius. Hag efi patrikian roman ha desket meurbet e
rankas displegafi abegou e feiz dirak ar senedourion hag e voe kondaonet d’ar marv.

- E 1109, sant Anselm, eskob Kérgent, doazhour eus an Iliz. Genidik a Vro-bPiemont ez eas da
vanac’h en abati Bec-Hélouin e Normandia a oa brudet he skol renet gant Lanfranc hag e voe anvet
abad. Kelenn a reas d’e vreudeur mont war-raok war hent ar santelezhdre enklask meizafi gwelloc’h
ar feiz. Anvet eskog Kérgent e Bro-Saoz e rankas stourm evit difenn frankiz an Iliz kement ma voe
harluet meur a-wezh. Mervel a reas en e iliz avat d’ur Merc’her Santel.

- E Kembre, er VII vet kantved sant Beuno pe Beunino, abad, beleg. Ganet e Powys e Bro-Gembr e
savas manati Lanfeuno ; mab Bugi ha Berenn pe Perverenn. Eontr santez Gwenvred e oa.



- E 722, e Bro-Skos, sant Maelruva pe Maelrub. Da gentafi manac’h e Bangor en Iwerzhon, dindan
sant Koulmkell e savas e Bro-Skos abati A' Chomraich hag e skignas sklérijenn ar feiz a-hed hanter
kant vloaz eno.

D’an 22 a viz Ebrel

- E 175, e Roma, merzherenti sant Soter, pab. Ganet e Fondi e Campania, e voe an daouzekvet pab,
diuzet e 166. Deiziadafi a reas ar Pask d’ar Sul goude ar pevarzek deiz eus Nisan. Skrivafi a reas ul
lizher d’ar Gorintiz o tiskouez damant Iliz Roma. Merzheriet e voe da vare Marcus Aurelius ha
beziet e bered Sant-Kalist.

- E 177, e Lugdunon (Lyon), merzherenti ar sent Aleksafidr hag Epidod. Lezet a-gostez da vare an
heskinadeg en doa sammet an eskob sant Potin ha 48 merzher er bloavezh kent, e voe harzhet an
daou gristen yaouank-mafi. Aleksafidr a voe kroazstaget hag e vignon Epidod a voe dibennet goude
bezai bet jahinet war ar marc’h-koad.

- E 296, e Roma, merzherenti sant Kaius, pab. Hag efi genidik eus Dalmasia ha kar da zDiocletianus
e voe diuzet e 283. O tec’hout rak heskinadeg Diocletianus e vevas eizh bloaz repuet en ur mougev.
Dibennet e vije bet war urzh an impalaer Maximianus war un dro gant e vreur Gabinus, tad santez
Suzanna. Beziet e voe e bered Sant-Kalist.

- E 536, distro da Zoue ene sant Agapit I afi, pab. Genidik eus Roma, ne badas e babelezh nemet ur
bloavezh. Stourm a reas a-enep Eutiches a oa tost e gelennadurezh diouzh hini Nestorius. Strivafi a
reas evit ma voe diuzet ar pab e pep frankiz. Aet da gaout an impalaer e Kérgustentin a-berzh
Teodorig roue ar C’hoted e urzhias Mena eskob hag e varvas eno.

- E 613, sant Teodor, eskob. Brudafi a reas kalz an deoliezh da sant Jord a voe e hanterour e-pad e
vuhez vanac’h hag e-kerzh e eskobielezh. Ganet eo eus unanidigezh ur c’hefridier impalaerel hag ur
c’hast e Sikeon e Galatia e krogas kerkent hag e bemzek vloaz gant ur vuhez penitiour e-kichen
chapel sant Jord. Mont a reas da birc’hirinafi da Jeruzalem hag e wiskas ar sae vanac’h e manati
Choziba. Distro d’e vro e stagas gant ur vuhez a binijenn strizh. Anvet enep dezhan eskob Ankir
(hiziv Ankara) e klaskas kuitaat ar garg m’en em gave dizellezek anezhi hag e varvas e-kichen
henaour Kérgustentin.

- E 770, santez Opportuna, abadez Monasteriolum e eskobiezh Seez (Sées) e Normandia. Merc’h
kont Oxma (Exmes), gwezhall kérbenn meuriad kelt an Esuviz, e oa c’hoar gevell sant Godegrand
eskob Seez.

- E Kembre, er VI vet kantved, sant Konvarc'h, abad hag eskob, diazezour manati Llangynfarch.

D’an 23 a viz Ebrel

- E 303, e Lod (Diospolys pe Lydda) e Palestina, merzherenti sant Jord, brudet a-drugarez d’e
vojenn varzhus ha en abeg d’e vurzhudou en em astennas e gehelerezh koulz er Reter hag er
C’horndg. An impalaer Kustentin a lakaas da sevel un iliz en enor dezhaf e Kérgustentin. Sant
Teodor a voe deol meurbet en e gefiver.

- E 997, e-kichen Gdansk e Polonia, merzherenti sant Adalberzh, eskob Praga, abostolour ar Slaved.
- En Iwerzhon, war-dro ar bloaz a c’hras 500, sant Ivar, abostolour ar feiz. Hervez lod e vije bet
eskobet gant sant Padrig hag hervez re all e vije bet eskobet e Roma. Diazezafi a reas manati
Beggery war enezenn Beg Eire, hiziv e kontelezh Wexford. Lodennai a reas e amzer etre an
arvesterezh en e vanati hag ar gefridi gant e niz sant Abban.

D’ar 24 a viz Ebrel

- En VII vet kantved, distro da zoue ene sant Autharius, kont frankat ar Villa Vulciacum hiziv Ussy-
sur-Marne e koadeier Brigia Sylva hiziv ar Brie, kantroet gant sant Koulman. Amaezhour meur ar
roue Klotar II e oa pa roas degemer da sant Koulman a drememenas ar goafivez 610-611 en e di.
Kanttroet e voe an tiegezh a-bezh a skoazellas diorreadur ar vanac’helezh koulmanat. Autharius
gant a wreg Aiga a ziazezas ur manati war o douarou, hag o zri mab a zo anavezet mat: sant

Adon, diazezour abati daouel Jouarre e 630, Dadon anavezet dindan an anv a sant Ouen, diazezour
abati Rebais e 637, ha sant Radon, diazezour manati Radolium, hiziv Reuil-en-Brie.



- E 709, sant Wilfrid, eskob Evrog e Norzumbria. D’ur mare ma oa rannet an iliz etre ar Vretoned
hag ar Saksoned ez eas da vanac’h e Lindisfarn hag e kendalc’has gant e studiou e Kérgent.
Ambrougafi a reas sant Benead Biskop betek Roma. O tistreifi e tiazezas abati Ripon. Anvet eskob
Evrog en devoe da dalafi ouzh kalz a eneberezh. Bez’ e rankas meur a-wezh lezel e garg da re all.
Goude 45 bloaz a eskobelezh e varvas e manati Oundle hag e voe sebeliet en hini Ripon en doa
diazezet.

- E 994, sant Jerar (Gl. Gérard), eskob Toul. Hag efi ganet e Kolun e 930 e warlerc’hias sant
Gauzelin war sez Toul e 963. Strivafi a reas da sevel skoliou hag ospitaliou en e eskobiezh.

- E 1103, sant Gwilherm Firmat, penitiour. Genidik eus Teurgn e voe beleget eno. Mont a reas da
benitiour e koadegou ar pago Celmanico eleze er Maine, ha diwezhatoc’h e Breizh e Bazeleg-an-
Dezerzh e Bro Roazhon. En em staliafi a reas e Dompierre e Mantilly, war harzou eskobiezh
Avranche lec’h ma savas ur chapel. Aet da birc’hrinafi d’an Douar Santel e voe toulbac’het hag e
tremenas pell amzer a-raok dezhafi gallout distreifi da vMantilly. Eno e teue tud niverus d’e gaout
ha en em strollas diskibled. Beziet e voe en iliz-chalonied Saint-Evroult Mortain hag ez eo paeron
ar gér ha gwarezour ar brizonidi.

- E 1622, merzherenti sant Fidelius a Sigmaringen, beleg. Ganet e Sigmaringen e voe Marc Roy
breutaer e Colmar kent mont da lean kabusin e Fribourg lec’h ma voe roet dezhafi an anv a Fidelius.
Hag efi o ren ur vuhez rust a bedenn hag a binijenn strizh e voe kaset davet er C’Hrizoned e Suis
evit krefivaat ar feiz katolik taget gant ar Brotestantiezh. Goude misionou poblek niverus e voe
lazhet e Scewis e 1622 gant ur strollad soudarded varanek.

- E 1868, distro da Zoue ene santez Marie-Euphrasie Pelletier, diazezourez leanezed ar Pastor Mat
en Anjev.

- E Breizh, e Dinan, e 1914, ganedigezh en nefivou sant Benead Menni, beleg, diazezour
C’Hoarezed Klafivdiel Kalon-Sakr Jezuz.

- Er Vvet kantved, sant Devnan, mab an tiern Brec'han, a savas un iliz en enez Von.

- Er VIvet kantved, sant Ivo, eskob eus Persia a zeuas da avielafi Breizh-Veur.

- En Iwerzhon, e 704, sant Flanne, abad Armagh.- En enez Iona e Bro-Skos, e 729, sant Egbert,
beleg ha feizvonnour. Da gentafi manac’h e Lindisfarn e avielas paganed Bro-Friz hag ar Saksoned.
Pa oa war an oad, en em dennas en enez lona hag e reas e seizh gwellafi evit lakaat ar Gelted da
zegemer an doare roman da jedifi deiziad Pask. Kas a reas sant Willibrord da avielafi Bro-Friz.

- E Bro-Skos e 896, sant Flamm, abad enez Iona.

D’ar 25 a viz Ebrel

- War-dro ar bloaz a c’hras 68, en Aleksandria, merzherenti sant Mark, Avielour. Gant sant Paol

ha sant Barnabaz e genderv e kemeras perzh en avielerezh Enez-gKiprios, ha goude-se e skoazellas
Abostol ar broadou pa voe toullbac’het e Roma. An testeniou koshafi a ro da anaout e voe
danevellour katekizerezh sant Pér e Roma ha diazezour Iliz Aleksandria e Bro-Egipt. E relegou a
voe degaset da Venezia en navet kantved.

- En Iwerzhon, war-dro 518, distro da Zoue ene sant MacCaille (Macculi, Macull), eskob Cnoc
Cruachain, niz sant Padrig. Skorafi a reas sant Mel da gefiver gouestlou santez Berc’hed.

- En Iwerzhon, VIvet kantved, sant Cannech (Kanis) Cill Cainnigh, beleg.

- En Iwerzhon, war-dro 780, santez Mella, intafivez, abadez. Bevai a reas e Connaught (Connacht)
ha goude marv he gwaz ez eas da leanez en abati Doire Melle, war ribl al Lough Melvyn e
kontelezh Leitrim, a oa bet savet gant sant Tigernach.

- Tremenvan sant Gurloez a vez lidet d'ar 25 a viz Eost, moarvat deiz treuzlec'h e relegou.

D’ar 26 a viz Ebrel

- War-dro ar bloaz a c’hras 88, e Roma, merzherenti sant Kled pe Anakled, pab diuzet goude sant
Lin warlerc’her sant Pér, e tro ar bloavezhiou 76.

- War-dro 322, merzherenti sant Bazil Nikomedia, eskob Amasia (Amasya) en Azia-Vihanafi. Tra
ma kroge kristenion ar C’Horndg da anavezout ar peoc’h gant ren Kustentin e tiorreas Licinius



er Reter un heskinadeg krizh. An eskob Bazil a voe harzet gant daou eus e ziagoned, ereet dre an
daouarzorn hag an treid evel un oan da vezafi lazhet ha kaset d’an toullbac’h. Dre ma nac’has
diskilafi e voe dibennet.

- E 645, e Bro-C’hall, sant Ricarius (Gl. Riquier), beleg ha penitiour. Hag efi perc’henn pinvidik e-
kichen Amiens e voe kanttroet gant daou vanac’h eus Bro-Iwerzhon, sant Kaidog ha sant Frikor.
Mont a reas da brederiafi al lovridi ha da visionifi. Evit e ziskibled e tiazezas e Ponthieu manati
Centula dindan reolenn sant Koulm. Echuifi a reas e vuhez evel penitiour e koadeg Crécy.

- En Iwerzhon, e 901, sant Indreachtach, abad Bangor.

- D’an hevelep deiz, sant Konan Béal an Atha Méir (Ballinamore), manac’h iwerzhonat.



